MANEXO

Imaxe 1. Bolo ou unidade mébil do AFS que transporta a racién

preparada (mesturada e picada) ata o presebe para a stia distribucién

Evolucion do manexo e a producion da
SAT Arenas cun sistema de alimentacion

robotizado

Nas seguintes paxinas ofrecemos algunhas conclusiéns és que chegamos
tras o estudo realizado nunha ganderia de Cantabria, onde se substituiu
o método tradicional de preparacion e distribucion do alimento con carro
unifeed por un sistema robotizado, Lely Vector.

escasa dispoiiibilidade de
Aman de obra, o aumento do
tamafio dos rabafios e a ne-
cesidade de optimizar os procesos
relacionados coa alimentacion resul-
taron na recente aparicion no noso
pais de sistemas robotizados de ali-
mentacion.
Un sistema robotizado de alimen-
tacion permite automatizar todo o

proceso de preparacion e distribu-
cién da raciéon, o que supén unha
importante diminucién do tempo de
traballo dedicado polo gandeiro a
este labor, o cal s6 debe repofier os
ingredientes da zona de preparacion
da comida (cocifa), variando segun-
do o tipo de alimento e as condiciéns
de conservacion. Ademais, a frecuen-
cia de reparticién da raciéon aumenta

ata unha media de 10 veces ao dia,
permitindo que os animais dispofian
de alimento fresco constantemente,
incentivando a actividade e as visitas
ao presebe e incrementando a inxes-
tion de MS.

Para avaliar o rendemento dun AFS
(automatic feeding system) realizou-
se un estudo na SAT Arenas, unha
explotacion cun rabafio medio de 121



» AO ANALIZAR O RECONTO
DE CELULAS SOMATICAS,
OBSERVOUSE UNHA
IMPORTANTE DIMINUCION, O
CAL CHEGOU A REDUCIRSE
NUN 4,58 % RESPECTO AO
PERIODO ONDE SE ALIMENTOU
CON UNIFEED

MANEXO

Imaxe 2. A cocifia ou zona de preparacién do alimento onde se dispoiien os ingredientes das raciéns

animais de raza frisona e unha me-
dia de 42 kg de leite/vaca/dia. Nesta
recolléronse e analizaron datos do
ano 2019 con carro mesturador e do
2020 cun AFS (Lely Vector).
Detectouse a influencia do sistema
de alimentacion sobre diferentes va-
riables, principalmente, produtivas

(kg leite producido por vaca e dia,
niveis de graxa, proteina e lactosa,
reconto de células somaticas e peso
vivo) e de comportamento (nimero
de rexeitamentos e inxestion de con-
centrado no robot de muxido e mi-
nutos de ruminacién). Observaronse
diferenzas significativas (p < 0,05)

MANEXO

entre os dous periodos de estudo no
numero de rexeitamentos do robot
de muxido, o nivel de proteina e lac-
tosa, o reconto de células somadticas
e 0 peso vivo, ademais do nimero de
rexeitamentos, a inxestion de con-
centrado no robot de muxido e os
minutos de rumia. Non se observa-
ron diferenzas estatisticamente sig-
nificativas na producion de leite por
vaca e dia, o numero de muxidos e o
nivel de graxas en leite.

NUMERO DE REXEITAMENTOS

No caso do nuimero de rexeitamen-
tos, puidose advertir un notable des-
censo deste, chegando a supor ata un
28,15 % menos. A hipdtese formulada
para este descenso foi que, ao dispor
de alimento fresco continuamente no
presebe, 0os animais pasan mdis tem-
po alimentdndose neste, o que reduce
o efecto incentivador do concentrado
subministrado no robot de muxido.
Isto pode influir en que o ndimero
de intentos para acceder ao robot de
muxido sen que transcorra o tempo
suficiente desde o muxido anterior
se reduza, pero sen chegar a ser tan
marcado como para afectar o nimero
de muxidos.

NIVEL DE PROTEINA

En canto ao nivel de proteina do lei-
te, observouse un aumento do 2,74 %
respecto ao ano anterior. A explicacion
para este incremento puido estar rela-
cionada co aumento da frecuencia
de alimentacién. A achega constan-
te de alimento favorece que se rea-
licen inxestions de menor tamaifo,
xerando unha diminuciéon dos picos
dos principais produtos da fermen-

tacion: prodicese o aumento das
proporciéons de &acido propionico
respecto ao acido acético (French e
Kennelly, 1990; Kaufmann, 1976), a
diminucién das flutuacions de amo-
niaco (Lle Liboux e Peyraud, 1999;
Shabi et al., 1999; Yang e Varga,
1989) e a reducion das flutuacions
de pH (Lle Liboux e Peyraud, 1999;
Shabi et al., 1999). E probable que
todos estes beneficios a nivel rumi-
nal permitan un mellor crecemento
e desenvolvemento das bacterias
ruminais, xerando un aumento da
dixestibilidade de alimento e unha
maior sintese de proteina microbia-
na, e isto tradicese nun aumento da
porcentaxe de proteina en leite.

NIVEL DE LACTOSA

Para o nivel de lactosa, do mesmo
xeito que sucedeu coa proteina, pro-
duciuse un aumento do 0,62 % pos-
terior & instalacion do Vector. Isto
puido estar asociado, ademais de
a diferenza do estado de lactacion,
ao maior consumo de concentrado
no robot de muxido, debido a que
0s animais mais préximos ao pico
de lactaciéon se lles asignaba unha
maior cantidade de concentrado.
Este aumento do consumo de con-
centrado pode resultar nun incre-
mento do propionato en relacién co
acetato a nivel ruminal, sendo este
primeiro maior estimulante que o
acetato na liberacion da insulina e
a gluconeoxénese a nivel hepdtico, o
que da lugar a maiores niveis de gli-
cosa en sangue (Argov-Argaman et
al., 2014). E probable que as maio-
res concentracions de glicosa, prin-
cipal precursor da lactosa, e de »

» EN CANTO AO NIVEL DE
PROTEINA DE LEITE, OBSERVOUSE
UN AUMENTO DO 2,74 %
RESPECTO DO ANO ANTERIOR

MANEXO

» A REDUCION DO TEMPO DE TRABALLO DEDICADO A
ALIMENTACION, ASI COMO A CONSISTENCIA NO SEU PROCESO,
PODEN RESULTAR NUN INVENTIVO O SUFICIENTEMENTE
MOTIVADOR COMO PARA INCORPORAR UN SISTEMA
AUTOMATIZADO EN MOITAS DAS GANDERIAS DE LEITE

insulina aumenten a captaciéon de
glicosa pola glandula mamaria, o
que resulta nunha maior concentra-
cion de lactosa no leite.

RECONTO DE CELULAS SOMATICAS

Ao analizar o reconto de células so-
maticas, observouse unha importan-
te diminucion, o cal chegou a redu-
cirse nun 4,58 % respecto ao periodo
onde se alimentou con unifeed. A ex-
plicacion mais sélida para este des-
censo puido estar ligada a4 modifica-
cién do comportamento dos animais
que xera a subministracién constan-
te de racion. Cando os animais saen
do robot de muxido, a dispofiibili-
dade de alimento fresco fai que no
canto de buscar tombarse acudan
ao corredor de alimentacion, o que
evita que o teto entre en contacto co
chan cando ainda estaba aberto; isto
mellora a hixiene do ubre e diminte
a probabilidade de adquirir unha
infeccion intramamaria (Watters et
al., 2014), o que se traduce nunha
diminucion do reconto de células so-
madticas.

Asi mesmo, cabe destacar que non
se pode descartar como factor influen-
te a maior calidade hixiénica da ra-
ciéon debido & constante preparacién
desta, que reduce o tempo de espera
no presebe e, por tanto, a posibilida-
de de contaminacion ou fermentacion
non desexada.

INXESTION DE CONCENTRADO NO
ROBOT DE MUXIDO, MINUTOS DE
RUMINACION E PESO VIVO

As variables restantes analizadas ta-
mén sufriron variacions; a inxestién
de concentrado do robot de muxido
incrementou un 0,7 %, os minutos de
rumia aumentaron un 15,5 % e o peso
vivo reduciuse un 0,8 %. E probable
que estas variacions fosen consecuencia
principalmente da diferenza no estado

de lactacion do rabafio entre os perio-
dos de estudos, polo que a informacién
que puideron ofrecer estas tanto no que
respecta & producion como ao compor-
tamento considerouse limitada.

CONCLUSIONS

Con estes resultados pédese concluir
que a instalaciéon do AFS xerou a me-
llora dalgtins parametros produtivos
e de comportamento, como son di-
minucién do nimero de rexeitamen-
tos no robot de muxido e do reconto
de células somdticas e aumento dos
niveis de proteina e lactosa en leite.

E certo que non podemos concluir
que estas variaciéns sexan debidas,
exclusivamente, ao cambio no siste-
ma de alimentacion dada a influencia
que tivo o estado de lactacion (DEL)
do rabafio entre os periodos de estu-
dos. Ainda asi, a reducion do tempo
de traballo dedicado & alimentacion,
asi como a consistencia no seu, po-
den resultar nun incentivo o suficien-
temente motivador como para incor-
porar un sistema automatizado en
moitas das ganderias de leite.

Cabe destacar que neste estudo
non se abordou a influencia sobre
a reproducién, con todo o gandeiro
apunta que se incrementou a taxa de
prefiez de forma notable. m

